
Pada 10 Januari 2021, satu webinar bertajuk Wacana Dekolonisasi Intelektual telah diadakan. Dua penceramah yang mempunyai pemahaman yang tertera telah sedikit sebanyak memberi pendedahan dan kefahaman tentang topic dekolonisasi ini. Menurut Prof. Dr Kamaruzaman bin Yusoff, seorang daripada penceramah itu, terdapat 3 jenis istilah iaitu kolonisasi, dekolonisasi dan neokolonisasi. Konolisasi yang merupakan penjajahan dari aspek material, mental dan pemikiran merujuk kepada idea. Selain itu, Kolonisasi juga boleh dikaitkan usaha untuk mendapat tenaga manusia dalam proses penjajahan. Penjajah-ponjajah tersebut telah membuatkan orang Melayu beranggap bahawa idea dari dunia barat ialah idea yang sangat bagus yang tidak boleh ditolak mentah. Oleh itu, saya dapat buat kesimpulan bahawa kita patut berusaha membebaskan pemikiran sendiri seperti orang barat dan fokus kepada pemikiran sendiri.
Tajuk utama webinar ini merupakan dekolonisasi yang bermaksud proses yang telah dilakukan oleh pemimpin-pemimpin tempatan untuk keluarkan penjajah dan mengurangkan unsur ideologi penjajahan barat. Dekolonisasi mula berlaku ketika perang dunia pertama dan dibebaskan selepas perang dunia kedua. Dua bentuk atau kaedah dekolonisasi yang telah diterang oleh penceramah iaitu rundingan dan peperangan. Malaysia merupakan satu contoh negara yang mengamalkan dekolonisasi secara rundingan  sendiri manakala Indonesia mengamalkan dekolonisasi dari segi peperangan. Pada mulanya, hanya para agamawan dan para nasionalisme tempatan yang perjuangkan kemerdekaan. Namun, akhir sekali semua penduduk tanah melayu telah turut serta perjuangkan kemerdekaan untuk tanah air sendiri. Penjajah telah mengambil hasil bumi tanah melayu untuk memajukan perindustrian demi kepuasan sendiri dan penduduk tanah Meayu hanya menginginkan hak keadilan yang sepatutnya mereka peroleh. Di samping itu, faktor pendidikan juga memainkan peranan yang sangat yang penting untuk menentang penjajah. Dengan menanam ilmu pengetahuan kepada pelajar-pelajar di sekolah, mereka akan lebih terdedah dengan perkara-perkara yang tidak adil berlaku di tanah melayu. Oleh itu, sudah terang lagi bersuluh bahawa kita perlu sedari tanah air ini adalah hasil usaha yang berterusan daripada pejuang negara serta telah membebaskan masyarakat daripada penjajahan.
        	Seterusnya, penceramah kedua, Dr Nasruddin bin Yunos, turut menyatakan bahawa sistem pendidikan di negara kita terlalu fokuss dalam ilmu yang akan digantikan dengan robot berautonomi. Oleh itu, kita haruslah memupuk jati diri pelajar dari bangku sekolah lagi supaya dapat membina masyarkat yang tatatsusila. Beliau juga menyatakan bahawa jati diri pelajar susah dibentuk apabila gred akademik dijadikan sandaran atau metrik kejayaan dalam diri masing-masing. Oleh hal yang demikian, kita patut mengurankan budaya kejar gred akademik dalam pendidikan dan mula mementingkan pendidikan formal supaya jati diri pelajar seimbang.



Bukan itu sahaja, penceramah telah menerangkan dekolonisasi dengan lebih mendalam iaitu dekolonisasi dari segi pemikiran. Sama seperti definisi dekolonisasi namun ia lebih menfokuskan kepada aspek pemikiran. Terdapat tiga aspek yang penting dalam dekolonisasi pemikiran. Yang pertama ialah bahasa. Bahasa merupakan antara aspek yang utama untuk dekolonisasi kerana bahasa bersifat sarat nilai. Hal ini demikian kerana pemikiran dan personaliti seseorang itu dapat dilihat kasar melalui cara percakapan dan bahasa yang dibawanya. Sebagai contoh, seseorang yang kerap bertutur dalam bahasa inggeris akan mudah terpengaruh dengan budaya-budaya barat seperti cara pemakaian dan gaya hidup. Mereka akan mudah terikut dengan budaya yang datang dari barat berbanding budaya tradisional negara sendiri. Oleh itu, semua pihak hendaklah menjiwai bahasa kita sendiri untuk kekalkan identiti diri dengan lebih mendalam kerana bersama bahasa akan datang nilainya. Seterusnya ialah budaya. Budaya yang kini telah lebih terdedah dengan meluas telah sedikit sebanyak mengubah masyarakat lebih-lebih lagi remaja zaman kini untuk menjalankan kehidupan seharian dari segi pemakaian, makanan, lagu dan hiburan filem. Disebabkan hal yang demikian, remaja akan hilang identiti sedikit demi sedikit. Oleh itu, kita perlulah ingat tentang identiti diri serta tidak lupa daratan sebagai seorang penduduk tanah melayu.
Kesimpulannya, terdapat pelbagai topik mendalam tentang dekolonisai ini yang dapat disampaikan oleh kedua-dua penceramah tersebut. Dekolonisasi yang dijalankan bukan perkara yang boleh diambil ringan. Malah, proses untuk mendapatkan kemerdekaan makan bertahun-tahun lamanya. Kini, kita dapat lihat bahawa kita telah dijajah dari segi pemikiran oleh negara luar. Ramai yang telah terpengaruh dengan negara barat berbanding dengan negara sendiri. Oleh itu, semua pihak hendaklah berganding bahu dan mengambil serius tentang perkara ini dengan mengekalkan identiti sebagai seorang rakyat Malaysia agar tidak dijajah oleh negara luar dan budaya juga pasti dikekalkan agar tidak dilupakan oleh generasi akan datang. Secara keselurahannya, webinar ini telah membantu saya dan pelajar lain untuk bersedia dari segi mental dan fizikal untuk meneruskan kehidupan sebagai seorang pelajar yang boleh membawa nama Malaysia ke arah mata dunia luar.  

